
Нӧбасьысь аньяслы да том мамъяслы отсӧг сетӧм серти Коми Республика босьтӧ Россияын медводдза места
А СВО-ын участвуйтысьяслы отсӧг сетӧм серти регион сулалӧ коймӧд местаын. Тӧвшӧр тӧлысь 23 лунӧ Коми Республикаса Юралысь бердын стратегическӧй веськӧдлӧм серти координационнӧй сӧветлӧн заседание дырйи сёрнитісны ӧнія отсалан мераяс бурмӧдӧм да содтӧд мераяс пыртӧм серти водзмӧстчӧмъяс йылысь. Заседаниесӧ нуӧдіс регионса Юралысь Владимир Уйба.
«2024 восӧ Россияса Президент Владимир Владимирович Путин шуис сины семьялы. Сідзкӧ, быд тшупӧдын кутасны ёнджыка тӧждысьны медтӧдчанатор вӧсна, мый эм быд мортлӧн олӧмын, – семья вӧсна, – пасйис Владимир Уйба. – Таво миян республика тӧдчымӧн ёнмӧдіс семьяяслы отсӧг сетан мераяссӧ. Колӧ шуны, мый тайӧ эз ло кыдзкӧ другӧн. Ми зэв бура дасьтысим та кежлӧ. Кык во нуӧдім туялӧмъяс, на лыдын социологическӧйясӧс. Видлалім уна сикас мера. Гӧгӧрвоана, мый ӧні экономикаын серпасыс сьӧкыд, но ми век жӧ дасьтім тӧдчана уджтас. Сійӧс збыльмӧдӧм вылӧ куим во чӧжӧн ми кутам веськӧдны вонас миллиардӧн. Демография серти мытшӧдъяссӧ он разь ӧти лунӧн. Та вӧсна вермас лоны, мый республика и куим во мысти кутас вичмӧдны уджтас вылӧ содтӧд сьӧм. Пасъя, мый республикаын уджалӧ челядя семьяяслы, нӧбасьысь аньяслы  отсӧг сетан уна сикас мера. Эска, федеральнӧй отсӧгкӧд ӧттшӧтш найӧ отсаласны содтыны чужысьяслысь лыдсӧ да бурмӧдны регионын демография серти серпассӧ».
Бӧръя вит вонас Коми Республикаын содӧ уна челядя семьяяслӧн лыдыс, ӧні татшӧмъясыс 11,3 сюрс. 2020 во заводитчӧмсянь 2,2 пӧв чиніс гӧля олысь семьяяслӧн лыдыс – 11 сюрсӧдз. Та серти Коми Республикаса Юралысь индіс дінмуса Веськӧдлан котыр водзын медтӧдчанаторъяссӧ: отсавны том йӧзлы, кодъяс сӧмын на гӧтрасисны да мӧвпалӧны челядьӧс чужтӧм йылысь, а сідзжӧ торйӧн бура тӧждысьны уна челядя семьяяс вӧсна.
Владимир Уйбалӧн водзмӧстчӧм серти, 2024 восянь регионса семейнӧй капитал (РСК) пыртӧмсянь медводдзаысь, стӧчджыка кӧ, 13 во чӧжӧн, сылӧн ыдждаыс содіс кык пӧв – 150 сюрссянь 300 сюрс шайтӧдз. Сійӧ  Россияса став регион пӧвстын медся ыджыд. Медводдзаысь Коми Республикаын урчитӧма 24 арӧса да томджык мамъяслы РСК: 2024 восянь сійӧ лоӧ 500 сюрс шайт.
Сідзжӧ Владимир Уйбалӧн водзмӧстчӧм серти 10 пӧв содіс нӧбасьысь аньяслы да гӧля олысь семьяясысь нёньӧдчысь мамъяслы сёян-юан ньӧбӧм вылӧ быдтӧлысся пособие ыдждаыс – 1 сюрссянь 10 сюрс шайтӧдз.
Таысь кындзи, дінмуын эмӧсь уна челядя семьяяслы отсӧг сетан мераяс. На пиысь ӧти – оланін ньӧбӧм либӧ стрӧитӧм вылӧ ӧтчыдысь мынтӧм.
«2021 восянь ми сьӧрсьӧн-бӧрсьӧн босьтчим тайӧ уджӧ. Семьяяслы, кӧні 9 и унджык челядь, кутім сетны оланін ньӧбӧм либӧ стрӧитӧм вылӧ сьӧма сертификатъяс. Сэсся могмӧдім 8 да 7 челядя семьяяслысь корӧмъяссӧ. 2024 воын, сьӧм боксянь сьӧкыдлунъяс вылӧ видзӧдтӧг, резервнӧй фондысь урчитам 6 да унджык челядя семьяяслы мынтӧмъяс сетӧм вылӧ сьӧм. Тайӧ юалӧмын ми медводдзаӧсь, да лыддя, мый тайӧ водзмӧстчӧмсӧ колӧ збыльмӧдны водзӧ. Миянлы колӧ отсавны уна челядя семьяяслы да петкӧдлыны бур пример, медым семьяяс кӧсйисны чужтыны унджык челядь», - тӧдчӧдіс Владимир Уйба.
Гӧля олысь семьяяслы отсалӧм могысь регионын урчитӧма 11 сикас отсӧг. Зэв тӧдчанаӧн лоӧ социальнӧй контракт, сы серти семьяяс вермӧны котыртны ас удж, кыпӧдны чӧжӧссӧ да петны гӧльлунысь. Уджтас отсӧгӧн Коми Республикаын 7 сюрсысь унджык семья вермисны кыпӧдны чӧжӧссӧ. 2024 воын кӧсйӧны кырымавны 2 сюрс гӧгӧр социальнӧй контракт. Акцентсӧ лоӧ вӧчӧма асшӧр уджалӧмсӧ котыртӧм вылӧ, ас подсобнӧй овмӧс сӧвмӧдӧм да уджӧн могмӧдӧмын отсалӧм вылӧ.
2023 воын Коми Республикаын медводдзаысь пыртісны том семьяяслы, кодъяслы колӧ бурмӧдны олан условиеяссӧ, оланін ньӧбӧм либӧ стрӧитӧм вылӧ социальнӧй мынтӧм. Оланін серти юалӧмсӧ во чӧжӧн решитіс 81 том семья, та вылӧ вӧлі вичмӧдӧма 100 миллион шайт. 2024 воын тайӧ отсалан мерасӧ водзӧ сетӧм вылӧ республикаса сьӧмкудйысь вичмӧдӧма 127 миллион шайт. 
Семьяяслы отсӧгыс содӧ быд во. 2023 воын вӧлі вичмӧдӧма 7,56 миллиард сайӧ шайт, а 2024 воын лыдпасъяс вевтыртасны 8,6 миллиард шайт.
Медтӧдчанаторъяс лыдын – торъя военнӧй операцияын участвуйтысьяс да налӧн семьяяс. Айму дорйысьяслы отсӧг сетан мераяссӧ лӧсьӧдісны кык во чӧжӧн да водзӧ бурмӧны. Дугдывтӧг туялӧны веськыд йитӧд вылӧ да Коми Республикаса Юралысьлы веськыда воысь шыӧдчӧмъяссӧ.
«Торйӧн бура колӧ видзӧдны семьяяс бӧрся, кӧні пӧгибнитісны миян Айму дорйысьяс. Колӧ, мед тайӧ лои подулӧн. Энӧ мунӧй бокті, энӧ олӧй веськодя, век кылӧй йӧзлысь шогсӧ да жалитӧй найӧс. Верманныд кӧ отсавны, зільӧй. Сьӧлӧмсянь тӧждысьӧмыд талун зэв тӧдчана»,- шыӧдчис уджъёртъяс дорӧ Владимир Уйба.
Сідзжӧ Коми Республикаса Юралысь пасйис, мый Семьялы сиӧм воӧ колӧ топыда уджавны семьяпытшса традиционнӧй озырлунъяс ёнмӧдӧм вылын, паськыда тӧдмӧдны, мый ставсьыс донаджык лоны бур мамӧн да батьӧн, мый сэтшӧмыс нравственнӧй донаторъясыс да мыйла колӧ зумыдмӧдны семьялысь институтсӧ.
2024 воын Семьялы да челядьлы социальнӧй отсӧг сетан Сыктывкарса шӧрин бердын воссяс Семьялы уна мога шӧрин, кӧні кутасны консультируйтны, сетны социальнӧй, инӧда да психологическӧй отсӧг «ӧти ӧшинь» режимын. Водзӧ вылӧ татшӧм сяма шӧринъяссӧ восьтасны республикаса и мукӧд карын.
Республика Коми занимает первое место в России по объёму поддержки беременных женщин и молодых матерей
А по объёму поддержки участников СВО – регион на третьем месте в стране. Инициативы по усовершенствованию действующих и введению дополнительных мер поддержки обсудили 23 января на заседании Координационного совета при Главе Республики Коми по стратегическому управлению. Заседание провёл руководитель региона Владимир Уйба. 
«2024 год объявлен Президентом России Владимиром Владимировичем Путиным Годом семьи. Это значит, что на всех уровнях будет уделено повышенное внимание самому главному, что есть в жизни любого человека – семье, - отметил Владимир Уйба. – Этот год наша республика начала со значительным усилением мер поддержки семей. Надо сказать, что это была не спонтанная реакция на объявление тематического года. Мы очень тщательно к этому готовились. Два года проводили исследования, в том числе социологические. Рассматривали разный набор мер. Понятно, что сейчас непростая экономическая ситуация, но мы всё-таки подготовили очень серьёзную программу. На её реализацию мы будем направлять по миллиарду в год на протяжении трёх лет. Вопросы демографии не решаются за один присест. Поэтому не исключено, что республика и по истечении трёх лет будет выделять на программу дополнительные средства. Подчеркну, что в республике действует широкий комплекс мер помощи семьям с детьми, беременным женщинам. Уверен, вкупе с федеральными мерами поддержки они будут способствовать росту рождаемости и улучшению демографической ситуации в регионе».
В последние пять лет в Республике Коми растёт число многодетных семей, сейчас их 11,3 тысяч. С начала 2020 года в 2,2 раза снизилось количество малоимущих семей – до 11 тысяч. Исходя из этого, Глава Республики Коми обозначил перед региональным Правительством приоритеты: поддерживать молодёжь, которая только вступила в брак и задумалась о рождении детей, а также уделять особое внимание многодетным семьям. 
По инициативе Владимира Уйба, с 2024 года впервые с момента введения регионального семейного капитала (РСК), то есть за 13 лет, его размер увеличен в два раза – со 150 тысяч до 300 тысяч рублей. Это самый высокий размер семейного капитала среди всех регионов России. Впервые в Республике Коми установлен размер РСК для молодых мам, родивших первенца до 24 лет включительно: с 2024 года он составляет 500 тысяч рублей. 
Также по инициативе Владимира Уйба, в 10 раз увеличен размер ежемесячного пособия для беременных женщин на приобретение продуктов питания и для кормящих мам из малоимущих семей – с 1 до 10 тысяч рублей. 
Кроме того, в регионе действует ряд востребованных мер поддержки для многодетных семей. Одна из них – единовременная выплата на приобретение или строительство жилья. 
«С 2021 года мы поступательно выполняем такую миссию, причём взялись за неё добровольно. Начали предоставлять денежные сертификаты на приобретение или строительство жилья для семей с 9 и более детьми. Затем закрыли потребности семей с 8 и 7 детьми. В 2024 году, несмотря на то, что это тяжёлый в финансовом плане год, предусмотрим из резервного фонда выплаты для семей с 6 и более детьми. В этом вопросе мы становимся первопроходцами, и считаю, очень важно инициативу продолжать. Нам необходимо поддержать многодетность и показать положительный пример, чтобы семьи рожали дальше», - подчеркнул Владимир Уйба. 
Для поддержки малообеспеченных семей в регионе предусмотрено 11 видов помощи. Крайне важной поддержкой является социальный контракт, с помощью которого семьи получают возможность организовать собственное дело, повысить доход и выйти из состояния малоимущей. Благодаря программе в Республике Коми более 7 тысяч семей смогли повысить доходы. В 2024 году планируется заключить порядка 2 тысяч социальных контрактов. Акцент будет сделан на организацию индивидуальной предпринимательской деятельности, развитие личного подсобного хозяйства и поддержку в трудоустройстве. 
Впервые в 2023 году в Республике Коми введена региональная социальная выплата молодым семьям, нуждающимся в улучшении жилищных условий, на приобретение или строительство жилья. Жилищный вопрос за год решила 81 молодая семья, на это было выделено 100 млн рублей. На продолжение данной меры поддержки в 2024 году из республиканского бюджета выделено 127 млн рублей. 
Общий объём поддержки семей увеличивается ежегодно. В 2023 году он составил более 7,56 млрд рублей, а в 2024 году превысит 8,6 млрд рублей. 
В числе безусловных приоритетов – участники специальной военной операции и их семьи. Система мер поддержки защитников Отечества выстраивалась в течение двух лет и продолжает совершенствоваться. Постоянно делается анализ обращений, поступающих на горячую линию и лично к Главе Республики Коми. 
«Особое, трепетное, чуткое внимание мы должны уделять семьям, где погибли наши защитники. Это должно быть в основе нашего сегодняшнего поведения. Не проходите мимо, не отталкивайте людей, всегда проявляйте искреннее внимание и сочувствие. Если можете посодействовать в решении вопроса, включайтесь. Искреннее неравнодушие сегодня очень важно», - обратился к коллегам Владимир Уйба. 
Также Глава Республики Коми подчеркнул, что в Год семьи важно сосредоточить внимание на укреплении традиционных семейных ценностей, популяризации ответственного материнства и отцовства, нравственных ценностей и в целом поддержке института семьи. 
В 2024 году на базе Центра социальной помощи семье и детям города Сыктывкара откроется Семейный многофункциональный центр, где будет оказываться консультативная, социальная, правовая и психологическая помощь в режиме «одного окна». В дальнейшем подобные центры будут открываться в других городах республики. 

